
Nannunik piniarneq illersuinerlu pillugit Namminersorlutik Oqartussat nalunaarutaat 

allanngorteqqullugu Naalakkersuisut peqquneqarnissaannik Inatsisartut 

aalajangiiffigisassaattut siunnersuut. Taamaalilluni nannunik inuit najugaqarfiinut pisunik 

pisarinnittoqarsinnaanngorlugu, pisaqarnissaq sioqqullugu immikkut akuersissummik 

peqqaanngikkaluarluni.  

(Inatsisartuni ilaasortaq Jens Napãtôk´, Partii Naleraq)  

Inatsisartunut ilaasortaq Jens Napaattooq Partii Naleraq siunnersuuteqarpoq Nannunik piniarneq 

illersuinerlu pillugit nalunaarummik allanngortiteqqullugit Naalakkersuisut peqquneqarnissaannik 

siunnersuuteqarluni tamannalu oqaaseqarfigissavarout. 

Ukiuni makkunani takornartaajunnaarluinnarput Nannut inoqarfinni ilaatigut ilungersunartumik 

ajornartorsiutinngoriartuinnarneri. Tamannalu amerlasutigut uppernarsaatissarpoq kingullermik 

nunaqarfimmi Qeqertarsuatsiaani ernumanartumik ajornartorsiutaavoq nanoq piaqqisartoq. 

Arlaleriarlugit qimaatinniartaraluarlugit Nunaqarfiup iluanut pulallutik 

navianartorsiortitsinnalermata qujanartumik toqunneqarput inunnik ajortumeerinnginnerini. 

Nunatsinni uumasuuteqarpugut Kalaallit qimmiat qimuttoq. Assersuutigissagaanni qimmeq 

qimuttoq pituussaappat ingerlaannaq ilaatigut inualuunniit piginnittaa  attaviginagu 

toqunneqartarpoq ulorianartutut isigalugu. Terianniat nunaqarfiup iluanut pulappata ingerlaannavik 

ungoorniarsarinagit toqunneqarnissaat sulissutigineqalissapput inunnut uloriarnarluinnartutut 

isigalugit. 

Nannut inoqarfinnut pulallutik allaat illut akornaniittut ilisimagaluarlugit isigalugillu 

toqunneqaqqusaannginerat akuerineqarsinnaanngilaq. Tassami nanoq qaasuttuuvoq inunnut 

ulorianarluinnartoq. Illut akornanni nuannariinnarlugu uumasuutigineqarsinnaanngitsoq inunnut 

qimminullu navianartorsiortitsilluni inisseqqasartoq.  

Minnerunngitsumillu nanoq piaqqisartoq qaasulluinnalersarpoq uumasunik piaqqani 

qaninngoorneqaleraangata, tassa Nanoq piaqqisartoq imaluunniit Nanoq kaattoq nunaqarfiup 

illoqarfiulluunnit iluani pulasimasoq nuannaarinnarlugu uumasuutigalugu 

tasikkumiarneqarsinnaanngitsoq Naalakkersuisut ilisimasariaqarpaat. 

Nunarput angeqaaq tamatta nalunngilarput pinngortitap ukiunerani allanngorluinnartarnera 

nalunngivipparput. Nunatta ilaa ukiukkut kaperlalluni taartuinnanngortarpoq. Sila ukiuunerani 

annertuumik persertarnera misigilluartarparput, tamaattumik nannunik pakasarneqarsinnaaneq 

arlerinartuannarpoq pingaartumik meeqqat inersimasut utoqqaallu eqqarsaatigalugit. 

Ilumoorulluinnarparput nannut pulasimasut inoqarfinnut ingerlaannavik toqunneqartassasut, 

ungoorinnarluni inuit najugaqarfinniittut toqqissitinneqarsinnaanngillat. Aammami 



takussutissaqartareerput nannut kaattut inoqarfinnut uteqqiattarneri piniartut ilaatigut qimmunut 

kingunerluttartumik- 

Nannut toqunnaveersaarlugit pissusilersorneq akuersaaruminaalluinnarpoq. Pingaartumik 

pisortatigoortumik oqariartorsimagaanni inuit imminut  illersorniarunik nannut toqunnagit igap 

matuinik anaarlussaassiinnarluni qimaatinneqarsinnaasut. Inuit taamak eqqarsartut 

kammattortariaqarput igap matuinik annaarluussaassinnarluni inoqarfiit iluanut pulasimasunik 

ungoriartoqqullugit taava aatsaat paasissagunaarpaat timmissatut nannut 

pissusilersorfigineqarsinnaanngitsut. 

Inuit illersorneqassapput ajutoortoqannginnerani pissutsit aaqqittariaqarput tassalu nannut 

inoqarfinnut pulasut ingerlaannavik toqunneqartalissasut. Inuk umasumik pingaarneruvoq, aammalu 

ajorluinnartussaavoq nannut inoqarfinnut pulasartut amerliartuinnartut isiginnaaginnarlugit 

pilissagutta, arlaatigullu inummik ajortumeerissappata aatsaat iliuseqarniarsarilerluta, uagut aatsaat 

ajortumerisoqarpat aaqqinniartoqalissappat akisussaaqataarusunngilagut 

Meeqqat inersimasut utoqqaallu ajortumeerneqarnissaat utaqqinngilluinnarlugu nannut 

toqunneqassapput. Inuk pingaarneruvoq, uumasumik qaasuttumik illersuiniannarluni ajortumik 

kinguneqassappat alianarluinnartussaammat. 

Nannummi qaasutut inuit akornanni qungasiatigut pituutserlugit inoqarfiit iluanni angallallugit 

umasuutigineqarsinnaanngillat. Aammalu igat matui ungoorsissutigissallugit 

atorsinnaanngilluinnarput. 

Taamatut oqaaseqarluta ataatsimiititaliami suliarineqarnissaa innersuussutigaarput. 

